
Annotatsiya 

Mаzkur mаqоlа Xalqaro huquq normalarini milliy sudlarda qoʼllash masalalarini Oʼzbekiston 

Respublikasidagi amaliyoti haqida. 

Аnnоtаtiоn 

This аrticle describes the prаctice оf аpplying the nоrms оf internаtiоnаl lаw in nаtiоnаl cоurt 

in the Respublic оf Uzbekistаn 

 

Keywоrds: nоrm оf internаtiоnаl lаw, new strаtegy оf new Uzbekistоn, United Nаtiоns, 

nаtiоnаl reseаrch. 

 

Kirish 

Bugungi kunda Oʼzbekiston Respublikasi davlatlararo xalqaro iqtisodiy va savdo 

aloqalarining kengayishida milliy iqtisodiyotning rivojlanishi, barqarorlashuvi va xalq 

farovonligini oshishida muhim ahamiyatga ega. Tashqi savdo aloqalarining rivolanishi va 

davlatlararo integratsiyalashuv jarayonining jadallashuvi davlatimiz iqtisodiyotining 

investitsiyalarning jalb etilishida namoyon boʼlib, davlatlaro huquqiy hamkorlik zaruriyatini 

keltirib chiqaradi. Huquqiy hamkorlikning asosiy elementlaridan biri xalqaro huquq 

normalarini milliy sudlarda qoʼllash boʼlib, ushbu jarayon sud hujjatlarining boshqa davlatlar 

hududida milliy sud qarorlari kabi soʼzsiz ijro etilishini namoyon boʼladi. Ekshududiy sud 

yurisdiktsiyasini amalga oshirish davlatlarning muayan huquqlardan oʼzaro cheklanishini 

nazarda tutib, ushbu qoida milliy qonunchilik hujjatlari, xalqaro shartnomalar, huquqiy 

yordam toʼgʼrisidagi davlatlararo shartnomalarda mustahkamlanadi. 

Taʼkidlash jozki, odil sudlov nafaqat davlatlarning ichki yurisdiktsiyasi, balki xalqaro hodisa 

sifatida gavdalanib, umumiy maqsadlarga erishish yoʼlida barcha davlatlarning hamkorlik 

qilishi va ishtirok etishi talab etiladi. Jahon hamjamiyatining ajralmas qismi boʼlmish mazkur 

jarayonlarda ishtirok etish Oʼzbekiston Respublikasining milliy manfaatlariga xizmat qiladi. 

 

Аsosiy qism. Xalqaro huquq normalarini milliy sudlarda qoʼllash xalqaro hamkorlarning 

Oʼzbekistonning tadbirkorlik subʼektlari boʼlmish yuridik va jismoniy shaxslariga boʼlgan 

ishonch darjasini oshirib, davlatimiz xalqaro hamkorligi hajmini oshirish, investitsiyalarni jalb 

etish, davlatlararo munosabatlarni oʼrnatish va rivojlantirishga xizmat qiladi. Shu maqsadda 

milliy hamda gʼarb doktrinasi, sud amaliyotining tahlili asosida Xalqaro huquq normalarini 

qoʼllanilish masalalarining oʼrganilishi dolzarb ahamiyat kasb etadi. 

BMT Bosh Аssambleyasining 72-sessiyasida soʼzga chiqqan mamlakatimiz Oʼzbekiston 

Respublikasining Prezidenti Birlashgan Millatlar Tashkilotining barqaror rivojlanishi va 

masalalarning dolzarbligi xamda inson huquqlarini taʼminlash va himoya qilish kabi 

maqsadlarni amalga oshirishga sodiqligini alohida taʼkidladi. 

Shuni taʼkidlash kerakki, umumeʼtirof etilgan tamoyillar va xalqaro huquqning ajralmas qismi 

boʼlib kelgan xalqaro mezonlar va ilgʼor xorijiy tajribalar, xalqaro huquqiy normalarni amalga 

oshirish, xususan fuqarolarning huquq va erkinliklarini himoya qilish sohasidagi xalqaro 

huquqiy tajribalar 2016-yil oktabr oyidan boshlab Oʼzbekistonda amalga oshirilayotgan sud-

huquq islohotlarining yangi dasturiga qoʼllanila boshlangan. 

2017-2021 yillarda Oʼzbekiston Respublikasining rivojlanishining besh ustuvor yoʼnalishi 

boʼyicha Xaraqatlar strategiyasi nazarda tutilgan mazkur islohot dasturi doirasida Oʼzbekiston 

Respublikasining xalqaro nufuzini mustahkamlash, protsessual qonunchilikni xalqaro hisobga 

olgan holda takomillashtirish standartlar va ilgʼor xorijiy tajribalar ustuvor yoʼnalishlaridan 

biri eьtib tayinlandi. Ushbu isloxotlar sud-huquq tizimidagi sobiq sovet tuzumidan qolgan 

baʼzi jarayonlardan butunlay ildiziga bolta urdik desak mubolagʼa boʼlmaydi. 

Xususan sudyalar va sud apparati xodimlarining mavqeini, moddiy ragʼbatlantirish va ijtimoiy 

taʼminot darajasini oshirish, sudlarning moddiy-texnika bazasini mustahkamlash, sudьyalarga 

gʼayriqonuniy tarzda taʼsir oʼtkazishga yoʼl qoʼymaslik boʼyicha taʼsirchan choralar koʼrish, 

sudning mustaqilligi va begʼarazligi, sud protsessida tomonlarining tortishuvi va teng huquqlik 

tamoyillarini har tomonlama tatbiq etish;, «Xabeas korpus» institutini qoʼllash sohasini 

kengaytirish, tergov ustidan sud nazoratini kuchaytirish, sudlarni yanada ixtisoslashtirish, sud 

apparatini mustahkamlash, sudlar faoliyatiga zamonaviy axborot-kommunikatsiya 

texnologiyalarini joriy etish kabi jarayonlar belgilandi. 

Bundan tashqari Oʼzbekiston Respublikasi Prezidentining Farmoni, 28.01.2022 yildagi PF-

60-son asosida imzolangan Oʼzbekiston Respublikasining 2022 — 2026 yillarga 

moʼljallangan Yangi Oʼzbekistonning Taraqqiyot strategiyasi ham sud-huquq tizimi 

rivojlantirishda yangi bosqichga olib chiqdi. Xususan ushbu Yangi Oʼzbekistonning 

Taraqqiyot strategiyasining 2 yoʼnalishi Аdolat va Qonun ustuvorligi tamoyillarini 

taraqqiyotning eng asosiy va zarur shartiga aylantirish deb nomlangan. Ushbu yoʼnalishda 15 

maqsadining 2 bandida Xabeas korpus» institutini yanada rivojlantirish orqali tergov ustidan 

sud nazoratini kuchaytirish kerakligi belgilangan. Bu esa oʼz navbatida mamlakatimizning 

milliy sudlarida qoʼllanilayotgan xalqaro huquq normalarining qoʼllash kerakligini yana bir 

bor isbotladi. 

 

Xulosa. Bugungi kunda milliy sudlarda xalqaro huquq normalarini milliy sudlarda qoʼllash 

masalalari Yangi Oʼzbekistonning yangi taraqqiyot strategiyasida xam, Oʼzbekiston 

Respublikasi Oliy sudining Plenum qarorlarida ham eng moʼhim masalar sifatida eьtirof 

etiladi. Ushbu Xalqaro huquq normalarini milliy sudlarimizda qoʼllash amaliyoti Xalqaro 

Tashkilotlar tomonidan ham alohida etirof etilmoqda. 

